MY - International scientific-practical conference: Vol.2 / No. 22.04(2024).

SC'ENCE =. («CONTEMPORARY TECHNOLOGIES OF COMPUTATIONAL LINGUISTICS - CTCL.2024».
ety trsieyorre Proceedings homepage: htips://www.myscience.uz/index.php/linguistics

O‘ZBEK KORPUSSHUNOSLIGIDA
DIALEKTAL TA’MINOT YARATISH MASALALARI

O‘rinboyeva Ro‘za Toliboyevna

Mirzo Ulug‘bek nomidagi

O‘zbekiston Milliy universiteti magistranti.
E-mail: orinboyevaroza@gmail.com

Asqarov Ilhomjon Jamshid o‘g‘li

Mirzo Ulug‘bek nomidagi

O‘zbekiston Milliy universiteti magistranti.
E-mail: asgarovilhomjon21@gmail.com

Annotatsiya: Dialektal korpus yaratish masalasi soha vakillari oldidagi muhim vazifa
hisoblanib, tilimizning barcha ko‘rinishlarini sof holda saqlab qolish imkonini beradi. Muayyan
hudud shevasining ma’lumotlar bazasini yaratish hamda uni algoritmlash mutaxassislardan zaruriy
bilim va ko‘nikmalarni talab etadi. Ushbu maqola bu vazifaning dolzarbligini yoritib berishga
garatilgan.

Abstract: The issue of creating a dialectal corpus is considered an important task for the
representatives of the field, which allows us to preserve all aspects of our language in its pure
form. Creation of a database of a specific regional dialect and its algorithmization requires the
necessary knowledge and skills of specialists. This article aims to clarify the relevance of this task.

AHHOTanus: Borpoc co3gaHusi IMaIeKTHOrO KOpITyca CUMTAETCS BaKHOM 3ajadel Ui
IIPEJICTaBUTENIEH OTPACIIH, MTO3BOJIAIOIIEH COXPAHUTH BCE MPOSBICHUS HAILETrO S3bIKA B YUCTOM
Busie. Co3nanne 0as3pl JAaHHBIX KOHKPETHOT'O PETMOHAIBHOTO JUANEKTAa M €€ aJrOpUTMU3AIUs
Tp€6YIOT H€O6XO}II/IMBIX 3HAHUM 1 HaBBIKOB CIICIITNAJIMCTOB. I[aHHaSI CTaTbhd IMPU3BaHA MIPOACHUTDH
aKTyaJbHOCTh JAHHOW 3a/1a4u.

KuroueBble cjioBa: Kopmyc, 1MajeKT, TPAHCKPUILIMS, TUAJIEKT, CHaOkeHue, poHema.

Kirish.

Dunyo miqyosida kompyuter lingvistikasi fani doirasida ahamiyatga molik ishlar amalga
oshirilmoqda. Ular orasida eng muhimlaridan biri hisoblangan korpusshunoslik o0z
mutaxassislaridan amaliy natijalarni kutmoqda. Ko‘plab sohalar uchun boy manba bo‘la oladigan
til korpuslarini yaratish va ularni takomillashtirish bugungi ta’lim jarayonining sifatini oshirish,
o‘rganuvchilarga til o‘qitishning yangi uslub va tamoyillarini tatbiq etish, jamiyatning barcha
gatlamlari uchun til o‘rganishni osonlashtirishda samarali vositalardan biridir.

O°zbek tili korpusining yaratilishi til imkoniyatlarini umumlashtirish va ularni
foydalanuvchilarga namoyon etishdagi asosiy omil vazifasini o‘tadi. Bu, o‘z navbatida,
foydalanuvchilarga o‘zbek tilidagi sheva so‘zlar bilan tanishish, ularning muloqot jarayonidagi
semantik ma’nolarini aniqlash hamda geografik jihatdan tarqalish hududlarini o‘rganish

imkoniyatini beradifAbdurakhmonova, N. 2021,2022].. Korpusga yuklanadigan audio materiallar
orqali foydalanuvchi muayyan shevaga oid so‘zning talaffuzi va uning qo‘llanish doirasi bilan
tanishadi. O‘zbek shevalarining o‘ziga xos xususiyatlari bir necha maqolalarda, tadqiqot ishlarida
yoritib berilgan, ammo ular korpus sifatida shakllantirilmagan. Bu esa mavzuning dolzarbligini
belgilaydi. Ushbu maqolada o‘zbek tili korpusi uchun dialektal ta’minot yaratish masalalari
xususida so‘z yuritiladi.

Adabiyotlar tahlili va metodlar.

Dialektal korpus yaratish bo‘yicha jahon miqyosida ahamiyatga molik ishlar amalga
oshirilgan. Hozirda olimlar ularning funksiyalarini yanada takomillashtirish ustida ish olib
borishmoqda. Ko‘pgina tillardagi dialektal korpuslar foydalanuvchilarga havola etilgan. Ularning
yaratilishi haqida turli xil tezis, maqola, dissertatsiya ishlari orqali boxabar bo‘lishimiz mumkin.
Xususan, rus tili dialektal korpusi hagida A.B.Letuchiy [Jleryuuiti A.b., 2003-2005],
I.B.Kachinskaya, D.V.Sichinava [Kauunckas W.b., Cuunnasa JI.B., 2015], tatar tili dialektal
korpusi bo‘yicha Liliya Yansaeva [JTumus S.A., 2008], ingliz tili dialektal korpusi bo‘yicha
Lieselotte Anderwald, Susanne Wagner [Anderwald L., Wagner S., 2007] kabilar atroflicha fikr
yuritib o‘tgan.

Lieselotte Anderwald va Susanne Wagner “Corpus linguistics and dialectology” [
Anderwald L., Wagner S.] nomli magolasida hozirda ishlayotgan dialektal korpuslarni tahlilga
tortib, ulardagi materiallarni bir necha toifalarga ajratadi. Uning fikricha, dialektal ta’minot uchun
ko‘proq sotsiolingvistik materiallar to‘planadi. Muallif ularning eng yaxshisi sifatida SED
yozuvlarini ko‘rsatadi. O.Y. Kryuchkova, V.E. Goldinlar dialektal matnlarni ilmiy tahlil gilish
uchun nafaqat leksik, grammatik, balki fonetik hodisalarni ham imkon gadar to‘liq aks ettirishni
ta’kidlaydi [Kryuchkova O.Y., Goldin V.E., 2011]. Bunda birinchi maqsad orfografik yozishga
yadin bo‘lgan transkripsiyaga mos keladi.

O‘zbek tili uchun dialektal korpus yaratishda quyidagi bosqichlarni amalga oshirish lozim:

1. Dialektal materiallarni to‘plash: har bir dialektning o‘ziga xos xususiyatlari bo‘lib, ularni
o‘zida aks ettirgan matnlar to‘planadi.

2. Analiz qilish: to‘plangan materiallar tahlil qilinadi, umumiy va farqli jihatlar aniqlanadi.

3. Ta’minot yaratish: tahlil natijalariga asosan har bir dialektning xususiyatlari so‘zlar,
iboralar, frazalar va shakllar ko‘rinishida bo‘ladi.

4. Sinovdan o‘tkazish: yaratilgan dialektal ta’minot sinovdan o‘tkaziladi, mavjud
kamchiliklar bartaraf etiladi.

5. Ta’minotni integratsiyalash: tayyor bo‘lgan ta’minot platforma, dastur yoki internet
saytlariga yuklanadi.

O‘zbek dialektal korpusini yaratish doirasida ushbu vazifalarning gay tartibda bajarilishi
N.Z.Abduraxmonova [Abduraxmonova N., 2001], M.A.Xolova [Xolova M., 2020],
Z.X.Rustamova [Rustamova Z., 2022] singari olimalarning ishlarida batafsil yoritib berilgan. Ular
o‘zbek tili dialektal korpusining mohiyati, xususiyatlari hagida bayon etishgan. Dialektolog
olimimiz Samixon Ashirboyev [Ashirboyev S., 2021] o‘zining darslik qo‘llanmasida shevalarni
qanday tasniflash, ularni transkripsiyada qanday ifodalash yo‘l-yo‘riglarini batafsil yoritib bergan.
Qolaversa, N.Murodova [Murodova N., 2000], M.Saidova [Saidova M., 1995], M.Q.Begaliyev
[Begaliev M.Q., 2007], .Z.Y.lbragimova [lbragimova Z.Y ., 2009]lar shevalarni hududiy kesimda
o‘rganib, ularni o°z ishlarida nazariy jihatdan aks ettirganlar.

Dialektal ta’minot yaratishning amaliy ahamiyati.

Dialektal ta’minot yaratish korpusshunoslikda keng imkoniyatlarni ochib beradi. Uning amaliy
ahamiyati bir nechta muammolarga yechim topa olishi bilan belgilanadi:

1.

Sayt yoki dastur orgali foydalanuvchilarni ularning o‘z lahja, dialekti yangiliklaridan
boxabar giladi;

Yaratilgan dialektal ta’minot korpusga yuklanib keyingi tadqiqotlar uchun asos bo‘lib
xizmat giladi;

Dialektal materiallar va uning audiomatnlaridan o‘zbek nutq sintezatori uchun manba
sifatida foydalanish mumkin;

Foydalanuvchilar (asosan, dialektologlar) ga dilaektal materiallarni transkripsiyasi bilan
birga taqdim etadi;

Aloqador bo‘lgan so‘zlarni va iboralarini aniqlash: dialektal ta’minot shevalar va lahjalar
o‘rtasidagi o‘zaro munosabatlarni taggoslash imkoniyatini beradi;

Regional foydalanuvchilarga garatilgan mahsulotlar va xizmatlar: agar kompaniya yoki
tashkilot biron bir hududga xizmat ko‘rsatmoqchi bo‘lsa, dialektal ta’minot bu hududning
dialektidagi so‘z va ifodalarni tushunish hamda foydalanuvchilarni gizigtirishga yordam
beradi.

Dialektologiyada olib boriladigan har qanday amaliy tadqiqot ishi dialektal ta’'minotni

talab giladi. Bu, 0°z navbatida, masalaning amaliy ahamiyatini belgilab beradi.

Xulosa.
O‘zbek tili shevalari nazariy jihatdan yetarlicha o‘rganilgan. Ularning fonetik xususiyatlari

muayyan qonun-goidalarga tushirilgan. Amaliy jihatdan dialektal manbalarni bir korpus ostida
jamlash soha doirasidagi navbatdagi yutuq hisoblanadi. Dialektal ta’minot yaratish bu boradagi
dastlabki bosqich bo‘lib, kompyuter lingvistlari oldidagi muhim vazifalardan biridir.

